«Үш тілді меңгеру – жарқын болашақтың кепілі».

Әлем әдебиетіндегі әйгілі жүз кітапты емін-еркін бар бояуымен төгілтіп түсіретін тіл – қуатты тіл, қазақ тілі – сондай тіл.
Нұрсұлтан Әбішұлы Назарбаев.
Елбасымыз Н.Ә.Назарбаев 2007 жылғы халыққа жолдауында «Тілдердің үш тұғырлылығы» атты мәдени  жобаны кезең-кезеңмен іске асыруды ұсынған болатын. Қазіргі таңда бұл жоба бойынша арнайы жоспар жасақталып, біртіндеп іске асырылуда. Бұл идеяның негізі: Қазақстанды бүкіл әлем халқы үш тілді бірдей меңгерген жоғары білімді мемлекет ретінде тану керек. Қазақ тілін- мемлекеттік тіл, орыс тілін-ұлтаралық қарым-қатынас тілі және ағылшын тілін-жаһандық экономикаға ойдағыдай кірігу тілі ретінде қолдануымыз керек.

Жоғарыда аталған жоспарды басшылыққа ала отырып, № 10 жалпы білім беру орта мектебінде де арнайы жоспар жасақталып, іске асырылуда. 

Мектепте математика пәнінен сабақ беретін мұғалімдерге  арнайы курс ұйымдастырылып мұғалімдерге әдістемелік көмек көрсетілуде. Мұғалімдер біртіндеп өз сабақтарына кішкене болсада ағылшын тіліндегі сөздерді қолдануда. Әрине бұл күрделі процесс, сондықтан ол уақыт қажет етеді. 

Атап айтар болсам қаңтар айында өткізілген  математика апталығында Қанатова Ақлиманың «Тапқыр болсаң, талас жоқ » атты сайыс сабағында оқушылар  ұяшықтардан шыққан сұрақтың жауаптарын үш тілде  айтып өтті. Ал Абдугафарова Райхан  «ХХІ ғасырдың жас математигі» атты интеллектуальдық сайыс сабағын өткізген болатын. Бұл сайыстың 

«Тіл - өнер» деп аталатын ІІ бөлімінде жұмбақ, мақал – мәтел не өлең жолдарынан айтылмай қалған сөзді тауып, орыс және ағылшын  тілдеріне аударды. Бір тілде жауап берсе 10 ұпай, екі тілде жауап берсе 20 ұпай, үш тілде жауап берсе 30 ұпай иеленді. 

1.Жоқ өзінде бас та, қас та, мойын да,

Ұзындығы жазулы тұр бойында.  (сызғыш, линейка,  a ruler)

2.Түйеқұс таразыда бір аяғымен тұрғанда 12 кг тартады. Ал егер екі аяғымен тұрса, қанша тартады?  ( он екі, двенадцать,  twelve)

3.Өзі сөйлей білмейді, салған ізі сөйлейді.(қалам, ручка,  а pen)

4.Ел құлағы нешеу? (елу, пятьдесят, fifty)
5.Отыз тістен шыққан сөз – неше рулы елге тарайды? (отыз, тридцать, thirty)
6.Қабат-қабат қаттама, ақылың болса  аттама. (кітап, книга, a book)

Осындай іс-шаралар алдағы уақытта да өз жалғасын табады. 
Қорыта айтатын болсам,  көптілді білім беру бағдарламасы аясында үштілді меңгеру  тәжірибесін жинақтап, әлемдік деңгейге көтерілуіміз керек. Бұл оқушылардың халықаралық жобаларға қатысуын кеңейту, шетелдік әріптестермен ғылыми байланыстарын нығайтуға, шетел тілдеріндегі ақпарат көздеріне қол жеткізуіне мүмкіндік береді. Елдің ертеңі өресі биік, дүниетанымы кең, кемел ойлы азаматтарын өсіру үшін бүгінгі ұрпаққа ұлттық рухани қазынаны әлемдік озық ой-пікірімен ұштастырған сапалы білім мен тәрбие берілуі қажет екені анық.

